[bookmark: _GoBack]მიზნობრივი სოციალური დახმარების ადგილობრივი კომისია
მიზანი: საარსებო შემწეობით უზრუნველყოფის მიზნობრიობის და ადგილობრივი თვითმმართველობის როლის გაზრდა;
მთავარი მექანიზმი: კომისია იმსჯელებს  როგორც სისტემაში „ჩართვის შეცდომებზე“, ისე სისტემიდან „ამორიცხვის შეცდომებზე“ (inclusion/exclusion errors) და „ჩართვის შეცდომის“ გამო დაზოგილი თანხებიდან დაფინანსდებიან ის ოჯახები, რომლებიც ფორმულამ „ვერ დაინახა“. 
კომისია იქმნება სსიპ სოციალური მომსახურების სააგენტოს რეგიონულ ცენტრში.
კომისია შედგება მინიმუმ ხუთი წევრისგან: რეგიონული ცენტრის უფროსი ან/და მოადგილე, ცენტრის უფროსი სოციალური აგენტი, სოციალური მომსახურების სააგენტოს მონიტორი, ადგილობრივი თვითმმართველობის ორგანოს/გუბერნატორის ადმინისტრაციის სოციალური სამსახურის წარმომადგენელი და სახალხო დამცველის/ ადგილობრივი არასამთვარობო როგანიზაციის წარმომადგენელი. კომისიის სხდომაზე შესაძლებელია მოწვეულები იყვნენ შესაბამისი რაიონული განყოფილების წარმომადგენლები სოციალური აგენტის და რაიონული განყოფილების უფროსის სახით. 
კომისია იკრიბება თვეში მინიმუმ ერთხელ და განიხილავს მხოლოდ მკაცრად განსაზღვრული კრიტერიუმებით გამოყოფილი ოჯახების საქმეებს. სოციალური მომსახურების სააგენტოს რეგიონული ცენტრი, რომელიც ამავდროულად ასრულებს კომისიის სამდივნოს ფუნქციას, კომისიის წევრებს წინასწარ უგზავნის კომისიის სხდომაზე განსახილველ მასალებს. 
თუ რომელიმე ოჯახზე ვერ იქნა მიღებული გადაწყვეტილება კომისიის წევრები უფლებამოსილები არიან მიღებული ინფორმაცია გადაამოწმონ ადგილზე ვიზიტით, რაც საბოლოოდ ფიქსირდება კომისიის სხდომის ოქმში. 
აუცილებელი კრიტერიუმები: 
„ჩართვის შეცდომების“ შემთხვევაში საარსებო შემწეობის მიმღები ოჯახები[footnoteRef:1]:  [1:  ეს კრიტერიუმები დამუშავდება/დაკორექტირდება  მონაცემთა ბაზიდან] 

1. რომელთა ოჯახის შრომისუნარიან  წევრთა რაოდენობა არის 3 და მეტი;
2. რომელთაც ჰყავთ ორი ან მეტი ავტომანქანა;
3. სასოფლო-სამეურნეო მიწა 3 ჰა და მეტი და ა.შ.
„ამორიცხვის შეცდომების“ შემთხვევაში აუცილებელია ქულით უკმაყოფილო ოჯახის მომართვა:
1. ა) ბავშვიანი ოჯახებისთვის ქულა: 100 001-დან 120 001-მდე
ბ) ყველა სხვა ოჯახისთვის ქულა: 65001-დან 100 001-მდე.
2. აგენტის შეფასება -  ღატაკი
მიზნობრივი ჯგუფი: 
1. მარტოხელა, მკვეთრად გამოხატული შშმპ;
2. 70+ მარტოხელა პენსიონერი;
3. მარტოხელა მშობელი არასწრულწლოვანი შვილებით, რომელთაგან ერთ-ერთ შშმ ბავშვია;
4. მარტოხელა მკვეთრად გამოხატული შშმ მშობელი (მზრუნველი/მეურვე) არასრულწლოვანი შვილებით; 
5. არასრულწლოვანების, მკვეთრად გამოხატული შშმ პირების ან/და სარეცელს მიჯაჭვული/დაუხმარებლად გადაადგილება არ შეუძლია/სიცოცხლისათვის საშიში დაავადება პირებისგან შემდგარი ოჯახი, სადაც მხოლოდ ერთი შრომისუნარიანი პირია.
კომისია განიხილავს როგორც საარსებო შემწეობის შეწყვეტის, ისე დანიშვნის საკითხებს. კომისიის გადაწყვეტილება ძალაში შევა გადაწყვეტილების მომდევნო თვიდან. 
დახმარების დანიშვნის თაობაზე გადაწყვეტილების მიღების შემთხვევაში დახმარების ოდენობა შეადგენს 20 ლარს, ოჯახის თითოეულ წევრზე. 


